
foron sometidos a conecemento da citada autoridade. A
validez do informe estara condicionada a que o proxecto
que foi sometido & autoridade nacional designada non
sufrise modificacions substanciais con posterioridade.

2. Para os efectos do punto anterior entenderase
que, en todo caso, € unha modificacion substancial do
proxecto aquela que:

a) Faga incompatible a participacién voluntaria na
actividade de proxecto autorizada coa normativa interna-
cional, en particular as decisions de aplicacién dos artigos
6, 12 e 17 do Protocolo de Kioto, a normativa comunitaria
e a normativa nacional.

b) Supofa unha modificacion de aspectos basicos
do proxecto que evidencien unha falta de identidade
entre este e os datos consignados no informe de partici-
pacion voluntaria.

Artigo 12. Procedemento para o seguimento e a verifica-
cion no marco dos proxectos de aplicacion conxunta
en territorio espanol.

O seguimento e verificacion dos proxectos do meca-
nismo de aplicacion conxunta que se realicen en territorio
espanol seguiran os procedementos de seguimento e
verificacion establecidos polo Comité de Supervision do
artigo 6 do Protocolo de Kioto, e levaranse a cabo polas
entidades independentes acreditadas por este.

Artigo 13. Aplicacion das directrices de dobre contabili-
dade.

A contabilizacion das URE resultantes de proxectos de
aplicacidon conxunta en territorio espanol farase de confor-
midade co disposto na Decision da Comision 2006/780/CE,
do 13 de novembro, relativa 4 forma de evitar o dobre
coOmputo das reducidons de emisions de gases de efecto
invernadoiro no réxime comunitario de comercio de
dereitos de emision en relacidon a actividades de proxec-
tos derivados do Protocolo de Kioto de conformidade coa
Directiva 2003/87/CE, ou normativa internacional ou
comunitaria que a substitia, desenvolva ou complete.

Disposicién transitoria Unica. Validez dos proxectos pre-
viamente aprobados.

Os informes de participacién voluntaria da autoridade
nacional designada espanola aprobados antes da entrada
en vigor deste real decreto consideraranse validos nos
termos recollidos neste.

Disposicién derradeira primeira. Titulo competencial.

Este real decreto ditase ao abeiro das competencias
que lle atribte ao Estado o artigo 149.1.13.7 e 23. ® da
Constitucién espanola en materia de bases e coordina-
cién da planificacién xeral da actividade econdmica e
lexislacion basica sobre proteccion do ambiente.

Disposicién derradeira segunda. Habilitacion para o
desenvolvemento regulamentario.

Habilitase o ministro de Medio Ambiente para ditar,
no ambito das slas competencias, cantas disposicions
sexan necesarias para o desenvolvemento e a aplicacion
deste real decreto.

Disposicién derradeira terceira. Entrada en vigor.

Este real decreto entrara en vigor o dia seguinte ao da
sUa publicacion no «Boletin Oficial del Estado».

Dado en Palma de Mallorca o 20 de xullo de 2007.
JUAN CARLOS R.

A vicepresidenta primeira do Goberno
e ministra da Presidencia,

MARIATERESA FERNANDEZ DE LA VEGA SANZ

MINISTERIO
DE ECONOMIA E FACENDA

14102 RESOLUCION do 17 de xullo de 2007, da Direc-

cion Xeral da Axencia Estatal de Administra-
cionTributaria, pola que se estende a colabora-
cion social & presentacion electronica das
solicitudes de compensacion, aprazamento ou
fraccionamento de débedas tributarias corres-
pondentes a declaracions tributarias cuxa pre-
sentacion electronica sexa obrigatoria, asi
como dos documentos que, de acordo coa nor-
mativa vixente, deberan acompanar tales soli-
citudes e se aproba o documento normalizado
para acreditar a representacion para a sua pre-
sentacion por via electronica en nome de ter-
ceiros. («BOE» 175, do 23-7-2007,)

A Lei 11/2007, do 22 de xuno, de acceso electronico
dos cidadans aos servizos publicos, regula, con caracter
xeral, as relacidons electronicas entre as administraciéns
publicas e os cidadans.

A Resolucién do 3 de xuno de 2005, da Presidencia da
Axencia Estatal de AdministracionTributaria, regula os rexis-
tros telematicos e a Resolucion do 23 de agosto de 2005, da
Direccién Xeral da Axencia Estatal de Administracion Tri-
butaria, regula a presentaciéon de determinados docu-
mentos electrénicos no Rexistro telematico xeral da
Axencia Estatal de Administracion Tributaria.

A Lei 58/2003, do 17 de decembro, xeral tributaria,
prevé, no seu artigo 98.4, que no ambito de competencias
do Estado o ministro de Facenda podera determinar os
supostos e condicidns en que os obrigados tributarios
deberan presentar por medios telematicos as suas decla-
racidons, autoliquidaciéns, comunicacions, solicitudes e
calquera outro documento con transcendencia tributaria.

A dita posibilidade fixose efectiva recentemente en rela-
cién coa declaracion do imposto de sociedades e do imposto
sobre a renda de non-residentes, modelos 200 e 201 (para
aqueles declarantes que tenan a forma de sociedade an6-
nima ou de sociedade de responsabilidade limitada) pola
Orde EHAC 1433/2007, do 17 de maio, pola que se aproban
os modelos de declaracion do imposto sobre sociedades
e do imposto sobre a renda de non-residentes correspon-
dente a establecementos permanentes e a entidades en
réxime de atribucion de rendas constituidas no estranxeiro
con presenza en territorio espanol, para os periodos
impositivos iniciados entre o 1 de xaneiro e o 31 de dec-
embro de 2006, se ditan instruciéns relativas ao procede-
mento de declaracion e ingreso e se establecen as condi-
cidéns xerais e o procedemento para a sUa presentacion
telematica.

Na referida orde prevese a posibilidade de presenta-
cion electronica da declaraciéon con solicitude de compen-
sacion, fraccionamento ou aprazamento da débeda tribu-
taria resultante da declaracion, ben que para iso se require
que o declarante se conecte previamente ao Rexistro tele-
matico da Axencia Estatal de Administracion Tributaria e
envie o documento correspondente previsto na norma-
tiva para cada tipo de solicitude das mencionadas ante-
riormente de forma que, unha vez enviado correctamente
o documento que corresponda, a Axencia Estatal de
Administracion Tributaria devolvera en pantalla un
numero de referencia que obrigatoriamente debera ser
consignado ao enviar as devanditas declaracidns. Tratase
dunha solicitude de aprazamento, fraccionamento ou
compensacion da débeda tributaria resultante da declara-
cién, con caracter previo a sua presentacion.

A Lei 58/2003, do 17 de decembro, xeral tributaria, no
seu artigo 65 regula os aprazamentos e fraccionamentos
de débedas tributarias e nos artigos 71 e 72 as compensa-
ciéns de débedas tributarias, sendo obxecto de desenvol-
vemento as devanditas materias nos artigos 44 a 54 e nos
artigos bb e seguintes, respectivamente, do Regulamento
xeral de recadacion, aprobado polo Real decreto 939/2005,
do 29 de xullo.

Igualmente, a Lei 58/2003, do 17 de decembro, xeral
tributaria, ao regular a «Colaboracién social na aplicacion
dos tributos», nos seus artigos 92 a 95, mantén o espirito
que informaba este tema na anterior Lei xeral tributaria, e
amplia o seu d&mbito obxectivo a novas actuacions, coa
finalidade de favorecer o cumprimento das obrigas tribu-
tarias por parte dos contribuintes. Asi, o artigo 92.3 esta-
blece os aspectos a que se pode referir a devandita cola-
boracién social, recollendo na sua letra e) a presentacion
e remision & Administracion tributaria de autoliquida-
ciéns, declaracions, comunicacions ou calquera outro
documento con transcendencia tributaria, logo de autori-
zaciéon de obrigados tributarios. Do mesmo modo, o punto
4 do mesmo artigo establece que a Administracion tributaria
podera sinalar os requisitos e condicions para que a colabo-
racion social se realice mediante a utilizacion de técnicas e
medios electronicos, informaticos e telematicos.

O desenvolvemento regulamentario desta formula
legal de participacion na xestion tributaria foille enco-
mendado ao Goberno mediante autorizacién contida na
disposicidon derradeira segunda da Lei 50/1998, do 30 de
decembro, de medidas fiscais, administrativas e da orde
social. En cumprimento desta autorizacion, aprobouse o
Real decreto 1377/2002, do 20 de decembro, polo que se
desenvolve a colaboracion social na xestion dos tributos
para a presentacion telematica de declaracidons, comuni-
cacions e outros documentos tributarios que, expresa-
mente, no seu artigo 2.1.c) prevé a solicitude de apraza-
mentos e fraccionamentos de débedas tributarias e, no
seu artigo 2.1.d), prevé a solicitude de compensacién de
débedas por instancia de parte.

A disposicion derrogatoria Unica, punto 2, da Lei 58/2003,
do 17 de decembro, anteriormente citada, determina que
as normas regulamentarias ditadas en desenvolvemento
dos textos derrogados continuaran vixentes mentres non
se oponan ao previsto nesta, ata a entrada en vigor das
distintas normas regulamentarias que se poidan ditar en
desenvolvemento desta lei.

Neste marco xuridico, a Orde EHA/1433/2007, do 17 de
maio, abre a colaboracién social para a presentacion, en
nome de terceiro, dos modelos de declaracion cuxa pre-
sentacion telematica se impdon con caracter obrigatorio,
asi como para darlle traslado da orde de domiciliacién
previamente comunicada ao colaborador social polos ter-
ceiros aos cales representa, para os efectos do pagamento
da débeda tributaria resultante da declaracién. Non a
abre, non obstante, para a presentacion das solicitudes de
aprazamentos, fraccionamentos ou compensacion de
débedas, en canto que se trata da presentacion de docu-

mentos non exixidos pola normativa tributaria, polo que,
de conformidade coa disposicidén derradeira primeira do
Real decreto 1377/2002, lle corresponde ao director xeral
da Axencia Estatal de Administracion Tributaria estable-
cer, mediante resolucidon, os supostos e condicions en
que podera presentar estas solicitudes e, de ser o caso, a
documentacién que deba acompanalas, en nome de ter-
ceiro, quen, en virtude da sinatura do correspondente
convenio, tena a consideraciéon de colaborador social.

En efecto, o Real decreto 1377/2002, do 20 de decem-
bro, recolle na sua disposicién derradeira primeira unha
habilitacién ao director xeral da Axencia Estatal de Admi-
nistracién Tributaria para que estableza, mediante resolu-
cion, os supostos e condicions en que as persoas e enti-
dades incluidas no &mbito da colaboracién social poderan
presentar por medios electronicos calquera outra docu-
mentacion de caracter tributario distinta das declaracions,
comunicacions, declaracions-liquidacions, autoliquida-
ciéns, e calquera outro documento exixido pola norma-
tiva tributaria.

Ao abeiro desta habilitacién, a través desta resolucion,
establécense os supostos e condicidons en que as persoas
ou entidades autorizadas a presentar por via electrdnica
declaraciéns en representacion de terceiras persoas, de
acordo co disposto no Real decreto 1377/2002, do 20 de
decembro, que desenvolve a colaboracidon social na xes-
tion dos tributos para a presentacién teleméatica de decla-
racions, comunicacidons e outros documentos tributarios,
e na Orde HAC/1398/2003, do 27 de maio, pola que se
establecen os supostos e condicions en que se podera
facer efectiva a colaboracion social na xestion dos tribu-
tos, e se estende esta expresamente a presentacion tele-
matica de determinados modelos de declaracion e outros
documentos tributarios, poderan presentar electronica-
mente, en nome de terceiro, as solicitudes de compensa-
cién, aprazamento ou fraccionamento da débeda tributa-
ria resultante da declaracion presentada con caracter
obrigatorio por via electrénica, asi como os documentos
que, de conformidade coa normativa vixente, deban
acompanar a devandita solicitude. Con iso preténdese
que quen pode presentar en nome de terceiro, como cola-
borador social, unha declaracion tributaria cuxa presenta-
cién electréonica sexa obligatoria, poida tamén solicitar
electronicamente a compensacién, aprazamento ou frac-
cionamento da débeda resultante de tal declaracién.

Na sua virtude, dispoho:

Primeiro. Obxecto.—Esta resolucién ten por obxecto
establecer os supostos e condicions en que se podera
facer efectiva a colaboracién social na aplicacion dos tri-
butos regulada no Real decreto 1377/2002, do 20 de de-
cembro, polo que se desenvolve a colaboracion social na
xestion dos tributos para a presentacion electronica de
declaraciéns, comunicacions e outros documentos tribu-
tarios, para a presentacién no Rexistro telematico da
Axencia Estatal de Administracion Tributaria de solicitu-
des de compensaciéon, aprazamento ou fraccionamento
reguladas nos artigos 44 a 54 e 55 e seguintes do Regula-
mento xeral de recadaciéon, aprobado polo Real decreto
939/2005, do 29 de xullo, de débedas tributarias resultan-
tes de declaracidons cuxa presentacidon electronica sexa
obrigatoria, e dos documentos que, de acordo coa norma-
tiva vixente, deberdn acompanar as referidas solicitudes.

Asi mesmo, aprobase o documento normalizado
valido para acreditar a representacién para a presenta-
cion das solicitudes de compensaciéon, aprazamento ou
fraccionamento de débedas tributarias resultantes de
declaraciéns cuxa presentacion electrénica sexa obrigato-
ria e dos documentos que, de acordo coa normativa
vixente, deberan acompanar as referidas solicitudes.

Segundo Supostos e condicions en que se pode
estender a colaboracion social & presentacion electronica
das solicitudes de compensacion, aprazamento ou frac-

cionamento de débedas tributarias resultantes de decla-
racions cuxa presentacion electronica sexa obrigatoria e
dos documentos que, de acordo coa normativa vixente,
deberan acompanar as referidas solicitudes.

1.° A colaboracién social na aplicacion dos tributos
poderase estender & presentacion electronica no Rexistro
telematico da Axencia Estatal de Administracion Tributa-
ria das solicitudes de compensacién, aprazamento ou
fraccionamento de débedas tributarias resultantes de
declaracions cuxa presentacion electronica sexa obrigato-
ria e dos documentos que, de acordo coa normativa
vixente, deberan acompanar as referidas solicitudes, nas
condicions establecidas nesta resolucion e de conformi-
dade co disposto na normativa que regula os devanditos
procedementos e no Real decreto 1377/2002, do 20 de
decembro, polo que se desenvolve a colaboracion social
na xestion dos tributos para a presentacién electronica de
declaracions, comunicacions e outros documentos tribu-
tarios.

2.° Poderan presentar os documentos a que se refire
o punto anterior, en representacién de terceiros, as per-
soas ou entidades que tenan subscrito ou subscriban o
correspondente acordo de colaboracion coa Axencia Esta-
tal de Administracion Tributaria nos termos establecidos
no artigo 4 do citado Real decreto 1377/2002, do 20 de
decembro —polo que se regulan os suxeitos da colabora-
cion social na xestion dos tributos-.

3.° As persoas ou entidades a que se refire o punto
anterior, que pretendan presentar os documentos a que
se refire o punto 1° en representacion de terceiras per-
soas, deberan ter a correspondente representacién das
persoas en cuxo nome presenten a documentaciéon, nos
termos establecidos no artigo 46 da Lei xeral tributaria. A
Axencia Estatal de AdministracionTributaria poderd instar
destes, en calquera momento, a acreditacion da sua
representacion, e sera valido para tal efecto o documento
normalizado que figura no anexo de resolucién, que
estara disponible na internet (www.agenciatributaria.es).

4.° A persoa ou entidade autorizada para presentar por
via electronica os documentos a que se refire o punto 1°, en
representacion de terceiras persoas, debera dispor dun
sistema de sinatura electrénica admitido pola Axencia
Estatal de Administracion Tributaria, de acordo co pre-
visto na Orde HAC/1181/2003, do 12 de maio, pola que se
establecen normas especificas sobre o uso da sinatura

electrénica nas relacions tributarias por medios electroni-
cos, informaticos e telematicos coa Axencia Estatal de Admi-
nistracion tributaria, asi como na Orde HAC/1398/2003, do
27 de maio, pola que se establecen os supostos e condi-
cions en que se podera facer efectiva a colaboracién
social na xestion dos tributos, e se estende esta expresa-
mente & presentacion electrénica de determinados mode-
los de declaracién e outros documentos tributarios.

Terceiro. Rexistro dos documentos electronicos pre-
sentados.

1. Os documentos a que se refire esta resolucion
presentaranse de acordo co establecido na Resoluciéon do
director xeral da Axencia Estatal de Administracion tribu-
taria, do 23 de agosto de 2005, pola que se regula a pre-
sentacion de determinados documentos electronicos no
Rexistro telematico xeral da Axencia Estatal de Adminis-
tracién Tributaria.

2. Unha vez rexistrados os documentos, enviaranse-
lles sen dilacién aos 6rganos administrativos competen-
tes por medios informaticos.

3. Correspondelle ao Departamento de Informatica
Tributaria a programacion e supervisién do sistema de
informacion para o seu correcto funcionamento.

Cuarto. Documento normalizado de representa-
cion.-Aprobase o documento normalizado que figura no
anexo desta resolucién, valido para acreditar a represen-
tacion na presentacion por via electronica de solicitudes
de compensacion, aprazamento ou fraccionamento de
débedas tributarias resultantes de declaracions cuxa pre-
sentacion telematica sexa obrigatoria e dos documentos
que, de acordo coa normativa vixente, deberdn acompa-
nar as referidas solicitudes.

O devandito documento non lle confire ao presentador
a condicion de representante para intervir noutros actos
nin para recibir ningun tipo de comunicacién da Adminis-
tracion tributaria en nome do suxeito pasivo, mesmo
cando esta fose consecuencia do documento presentado.

Quinto. Aplicacion.—Esta resolucién sera de aplica-
cién a partir do dia seguinte ao da sua publicacion no
«Boletin Oficial del Estado».

Madrid, 17 de xullo de 2007. —-O director xeral da Axen-
cia Estatal de Administracion Tributaria, Luis Pedroche y
Rojo.

MODELO DE REPRESENTACION PARA A PRESENTACION ELECTRONICA DE SOLICITUDES
DE COMPENSACION, APRAZAMENTO OU FRACCIONAMENTO DE DEBEDAS TRIBUTARIAS
RESULTANTES DE DECLARACIONS CUXA PRESENTACION ELECTRONICA SEXA
OBRIGATORIA E DOS DOCUMENTOS QUE, DE ACORDO COA NORMATIVA VIXENTE,
DEBERAN ACOMPANAR TALES SOLICITUDES

OUTORGAMENTO DA REPRESENTACION

DDttt ettt et NIF e ,
con domicilio fiscal en (MUNICIPIO).....ceevverveerereeerennne (Via pUDBLIiCa).....eoveeeieieiieieeeeeeee e n® ...
A entidade (razon SOCIAL).........cc.eeviiieiiiiiii ettt NIF oo, ,
con domicilio fiscal en (MUNICIPIO)......cccvvrveerervenrenenne. (Via PUDLICA)....vicveeiieeeieeieciee e n.........
€10 SEUNOME D/D .2 ..ottt ettt ettt e b e e ta et eebe e e beenbesraenaens como representante
legal segundo documento xustificativo que se achega, con NIF ...........ccccoviviininiiniennnne. , € domicilio fiscal en
(MUNICIPIO)..eierieerierireeiieeieeiee e (VI@ PUDLICA)...ceiieeiieeieeee ettt s n® ...

OUTORGA A SUA REPRESENTACION A......ccooooomiiiiieeieeeeeeeeeeeeeeeeeeeeee e enonn
NIF....ooiiiinen, , como asinante ou adherido ao convenio de colaboracion entre a Axencia Estatal de
AdmINISTrACION TIIDULATIA €.....evveiiiieiiieiiii ettt ecte ettt eetee e e et e e etee e ettt e eesteeeeteeeenaeeeessseeessseeeeteeeeaseeeeenreesenseeeas
para presentar por via electronica solicitude de

o compensacion
o aprazamento
o fraccionamento

da débeda tributaria resultante de declaracion .................... modelo .............. correspondente ao exercicio
........... por importe de.................... € dos documentos que, de acordo coa normativa vixente, deberan acompafar
as referidas solicitudes.

Esta autorizacidon circunscribese 4 mencionada presentacion por via electronica sen que lle confira ao
presentador a condicion de representante para intervir noutros actos nin para recibir ningin tipo de
comunicacion da Administracion tributaria en nome do suxeito pasivo ou interesado, mesmo cando esta fose
consecuencia do documento presentado.

Asi mesmo, o outorgante autoriza para que os seus datos persoais sexan tratados de xeito automatizado para os
exclusivos efectos da presentacion dos referidos documentos, por medios electronicos.

ACEPTACION DA REPRESENTACION

Coa sinatura deste escrito o representante acepta a representacion conferida e responde da autenticidade da
sinatura do outorgante, asi como da copia do DNI (1) deste que acompaiia este documento. S6 se acreditara
esta representacion ante a Administracidn tributaria cando esta llo inste ao representante.

NORMAS APLICABLES

Lei xeral tributaria (Lei 58/2003). Representacion voluntaria: artigo 46.

Lei de réxime xuridico das administracions publicas e do procedemento administrativo comun (Lei
30/1992). Representacion: artigo 32.

Lei organica de proteccion de datos de caracter persoal (Lei organica 15/1999). Dereito a informacion na
recolla de datos: artigo 5

En.......... ,0 . de oo, de.......... En.oooviiiiiinn o RTTT de............. de....
O OUTORGANTE (2) O REPRESENTANTE (2)

O texto deste documento normalizado non podera ser modificado, sen prexuizo da facultade dos interesados de
outorgar a sua representacion en termos diferentes, acreditandoa por calquera outro medio valido en dereito.
(1) DNI ou documento equivalente de identificacion de estranxeiros.

(2) Se é persoa xuridica debera figurar tamén o selo da entidade.




